
 Vita de ploania y de paisc 

 La dessora: nosta comunité de ploania á la gran fortüna da avei en bun Cor de dlijia 
con tan de membri jogn co se met tan gonot a desposiziun por ti dé en tonn da festa a 
nostes funziuns liturgiches y en orghelist co á na gran disponibilité da acompagné ince 
les ciances dla comunité y deida canche al ven adoré. 
I enformun porchel la comunité che les proches dla dessora é gnüdes tutes demez por 
i jí adancuntra a nosc Cor de dlijia y ince por debojügns dal orgo. Cösc laur é gnü fat 
sön consei y proposta de esperc y comisciuns diozejanes.  
Al ven ince enformé che al post dles proches án lascé fá banc co pó gní tuc ca canche 
al n’é nia na messa ciantada. Cösc ó dí che düc pó jí sön dessora a tó pert ales funziuns 
canche le cor n’á nia debojügn de söa lerch. 
Dles gran festes enviunse dandadöt i jogn, y ince düc i atri co stá empé, da gní sö dant 
por che düc sciafii da gní ete te dlijia. 
Te cösta ocajiun oresson ince envié la comunité da tó pert plü ativamonter ales messes 
y funziuns, da tó ca ince i libri y cianté empara.                 Le ploan y le consei de ploania 

• La Musiga tin en sabeda ai 11 de jügn ales 20:30 te Ciasa dles Uniuns so 
“Conzert d’aisciöda”. Düc é der bel enviés da gní! 

 Enformaziun dl’Unité pastorala Val Badia 

Che él pa co deida tla preparaziun ai Sacramonc? Vigne sorvisc é prezius, al costa 
dediziun y tomp, mo al porta ligreza y benedisciun. Por le sorvisc de preparaziun ai 
Sacramonc (Bato, Pröma Comegnun y Confermaziun) vegnel pité na formaziun sceria da 
d’altonn tres la Unité pastorala Val Badia. Por enformaziuns y iscriziun al curs telefoné a 
Annamaria Fiung, ℡ 347 5277810 cina ala fin de jügn. I aspetun osta cherdada. 

 
Lass dich begeistern – Gott bringt dich in Bewegung 

 

  Döt le bun a: Peter Trebo, Bornech * 05.06.1940 
Erlinda Kanetscheider, Maran * 06.06.1941 
Angela Maria Erlacher, Uttenheim * 09.06.1937 

 y a düc chi co á santennom y complesc i agn cöst’edema 

Impressum: Ploania d’La Pli; redaziun Franz Rigo y Edith Willeit 
Comunicaziuns: cina le dedemesaledema sera a Franz Rigo, ℡ 347 2310129  o   ploania@gmx.net 
Download plata: www.unitepastorala.org 

 

 
Plata dla Ploania 

La Pli de Mareo 
Santa Maria dal Bun Consei 
 

 Ploan: Signor Klaus Sottsas Calogna Al Plan: ℡ 0474 501006 
 klsottsas@rolmail.net Radio de Ploania:   93,00 MhZ www.unitepastorala.org 

Ann C 05.06.2022 - GRAN FESTA DE PASCA DE MA n. 28 

Le Spirit Sant vita dla dlijia 

 St.Ap 2, 1–11  |  1 Cor 12, 3b–7.12–13  |  Jan 20, 19–23 
 Dal Vangelo do San Jan:  
19La sera dal pröm dé dal’edema, canche i discepui â, dala tema dan dai iüdes, saré 
pro les portes, él gnü Gejú, é jü amesa ei ete y ti á dit: Pêsc a os! 20Do cöstes parores 
ti ál mostré söes mans y so costá. Danló se ralegrâ i discepui da odei le Signur. 21Gejú 
ti á ciamó n iade dit: Pêsc a os! Desco le Pere m’á mené me, ensciö ves meni iu os. 
22Do ch’al á albü dit cösc, ti ál fladé ados y ti á dit: Recioiede le Spirit Sant! 23A chi co 
os ti lasceis do i picés, ti ésai lasciá do; y a chi co os ne ti i lasceis nia do, ne ti ésai nia 
lasciá do. 

I ponsun do: Da Pasca de ma se recordunse 
che Chel Bel Dio opereia tla Dlijia dal meterman 
encá y endespra entres endô entusiasm. 
Le Vangelo nes dij ci che Gejú á fat le dé de söa 
ressoreziun, mo ince ci ch’al opereia te nos, 
dandadöt tla confermaziun. Tla confermaziun 
sozedel avisa ci che le Vangelo cunta: tres le 
sorvisc dla Dlijia gnunse sigilés con le Spirt 
Sant, la scincunda de Chel Bel Dio; i ciafun le 
salüt de pêsc y i gnun menés fora a ester 
testimoni de Gejú Crist. 

I periun: Gran Dio, le Spirit de to Fi ó formé 
nosta vita y nosta Dlijia. Daüresse a söes 
operes y fá ch’al vegni entres endô Pasca de 
Ma danter nos. 
Por Gejú Crist, nosc Signur. 

Vesco Wilhelm Egger "Sonntagsbibel" 

 

 Letöres dla gran festa dla SS. Trinité: 
 Prov. 8, 22–31 |  Rom 5, 1–5 |  Jan 16, 12–15 



 

Edema liturgica dai 05.06. ai 12.06.2022 

DOM 05. GRAN FESTA DE PASCA DE MA Bonifaz, Igor, Ferdinand 

08:30 
 
 
 

� 
 

gran messa por döta la ploania     ♫ Robert Führer, “Festmesse in C“ 
s.m. de rengraziamont por i agn de matrimone de Jan y Maria Ellemunter 

s.m. por les families Ritsch, Tomele da Rara 
s.m. por † Maria Ellecosta Brunner, Lüchesc/Valdaora 

ores d’adoraziun: do messa cina les 10:30 Curt, 
dales 10:30 ales 11:30 La Pli y Pliscia 

14:00 espi da festa y benedisciun eucaristica 

Lön 06. LÖNESC DE PASCA DE MA - Maria, Oma dla Dlijia  
al va ennant le tomp ia por l'ann        Norbert da Xanten, Kevin, Bertrand 

08:30 zelebraziun dla Parora de Dio con devoziun al Spirit Sant 

Ded 07. Robert, Amadio 

07:30 s.m. de rengraziamont en onú de Santa Maria y dai Angeli Custodi 
s.m. por vis y †† dla fam. Erlacher de Tomele 
s.m. por vis y †† dal Sartú da Rara 

Dem 08. Helga, Engelbert, Medard 

  

Jöb 09. Efrem, Vinzenz, Colomba 

19:30 s.m. por la fam. Angelo y Hermine Taibon 
s.m. por na porsona amarada 
s.m. por †† Franz y Zilia Pezzei, Lungiarü 

Ven 10. beat Heinrich da Balsan, Diana, Stachio 

07:30 s.m. a Al Plan 

Sab 11. Barnabas, Paula, Alice (Adelheid) 

�10:00 ca. röa adalerch la prozesciun da Valdaora s.m. do entenziun 
s.m. por na familia 
s.m. por vis y †† de Mareo 

DOM 12. GRAN FESTA DLA SS. TRINITÉ 
Domegna dles families 

Leo III, beata Hildegard Burjan 
 oferta por la ploania 

08:30 
 
 
 

� 

gran messa por döta la ploania y les families           ♫ Cor de mituns 
3. s.m. de sopoltöra por † Hubert Frontull, Casun 
s.m. de rengraziamont por Jep y Clara Ellecosta 
s.m. por †† Angelica y Regina Ellecosta 
corona dla comunité por † Hubert Frontull, Casun 

11:30 funziun dal Bato de Paul Palfrader y Viola Palfrader 
 

ministronc:  dedolönesc y sabeda: Sofia y Ivan 
 jöbia y domegna: Samuel y Maria 

 

  i recordun: Maria Ellecosta Brunner, Valdaora † 06.06.2018 

 Via Lucis – Le tru dla löm (7) 
 
13a Staziun: I apostui y Maria aspeta le Spirit Sant 
 
I t’adorun, Gejú rosserí y i te rengraziun. Con töa ressoreziun i aste dé vita nea al monn. 
 
Do che Gejú ea gnü tut sö tal ci, é i apostui endô jüs a Ierúsalem. Canch’ai ea roés tla 
ciüté, ésai jüs tal salf dl’alzada dessora olach’ai abitâ sen. […] Düc chisc tignía pro y 
ea unís tl’oraziun, deboriada con les eres y con Maria, la oma de Gejú. (StAp 1, 12) 
 
Gejú rosserí, desco tü apostui y töa oma Maria sunse ince iu gonot slüt ete te mies 
temes y te mi festidi. Mena jö sön me, por interzesciun de Maria, le Spirit dla vita, 
dla ligreza y dal amur, le Spirit de Pasca – I te preii, o Signur! 
 
God y ralegreiete, oh vergine Maria, alleluia! 
Ciodiche le Signur é veramonter rosserí, alleluia. 
 
 
 
14a Staziun: Gejú mena jö le Spirit Sant sön i apostui 
 
I t’adorun, Gejú rosserí y i te rengraziun. Con töa ressoreziun i aste dé vita nea al monn. 
 
Canch’al ea gnü le de de Pasca de Ma, êi düc tal medemo post. Danló él gnü te n iade 
dal ci adalerch n sciosciüre, desch’al gness adalerch na derta tempesta, y á emplí döta 
la ciasa olach’ai ea. Y al ti é comparí lenghes desco de fü co se despartía; sön vignönn 
s’an lasciâl jö öna. Düc é gnüs emplis con le Spirit Sant. (StAp 2, 1…) 
 
Gejú rosserí, i te preii, fá ch’al ne ti vegni mai a mancé a töa Dlijia y al monn les 
scincundes dal Spirit Sant. Renforzés tla fede y tla speranza sarunse spo bogn da jí 
sogüsc söle tru tla löm. – I te preii, o Signur! 
 
God y ralegreiete, oh vergine Maria, alleluia! 
Ciodiche le Signur é veramonter rosserí, alleluia. 
 
 
 
Conclujiun: 
 
Periun: Oh, Dio, con la ressoreziun de to Fi, nosc Signur Gejú Crist, aste ralegré le 
monn; i te periun ch’i podunse, por söa Oma, la Vergine Maria, arjunje les ligrezes dla 
vita eterna. Por Gejú Crist, nosc Signur.  -  Amen. 

 

 


